CYNGOR  CYMUNED  TRAWSFYNYDD  COMMUNITY  COUNCIL
 


COFNODION  O’R  CYFARFOD  A  GYNHALIWYD  AR  5  IONAWR  2022

Yn bresennol:		Y Cadeirydd Hefin Jones.

Y Cynghorwyr:		Elfed Wyn ap Elwyn, A. Huw Jones, Aron Roberts, Enid Roberts, Dewi Williams, Idwal Williams. 

Hefyd yn bresennol:	Karen Hughes (Swyddog Ariannol).

Ymddiheuriadau:	Richard Davies, Keith O’Brien, Annest Smith.

Gan nad oes Clerc ar hyn o bryd cymerwyd y cofnodion gan y Swyddog Ariannol.


Estynwyd croeso i’r Cynghorydd Aron Roberts i’w gyfarfod cyntaf.


2207 – COFNODION

Cyflwynwyd, cadarnhawyd a llofnodwyd y cofnodion fel rhai cywir gan y Cadeirydd yn amodol ar faterion yn codi o gofnodion y cyfarfod a gynhaliwyd ar 1 Rhagfyr 2021 gyda cywiriad canlynol

2024(4) - Derbyniwyd copi o lythyr oedd wedi ei anfon i Mabon ap Gwynfor gan Lee Walters.  

2208 – MATERION YN CODI O’R COFNODION
1401(3b) a 2191(1) – Garej Lôn – Adroddwyd nad oes ymateb pellach.  Cytunwyd anfon ebost arall i Liz Saville Roberts.

1774(4) Gardd Sylvia Crowe, Sgwar y Ddraig a’r Adeilad Man Gwylio - Adroddwyd bod Magnox wedi derbyn pris gan y pensaer sydd wedi ei anfon ymlaen i’r NDA ystyried.  Mae yn debygol y bydd hyn yn cymryd amser gan bod cyswllt newydd wedi ei benodi yn yr NDA.

1842(2) a 1878(7) – Cyflymder a Goleuadau Stryd Bronaber – Derbyniwyd ateb gan swyddfa Lee Walters yn cadarnhau y byddent yn ymateb erbyn y 14 Ionawr 2022.  Cytunodd y Cynghorydd Elfed Wyn ap Elwyn i gysylltu gyda Bro Cast i wneud ymholiadau pellach am eu bwriad i gynhyrchu ffilm o’r sefyllfa.  

1962 (1) a 2138 - Adeiladau Cyhoeddus y Pentref –  Dim adroddiad pellach.

2024 (4) Damweiniau ar ffordd A470/A4212 – Cytunodd y Cynghorydd Elfed Wyn ap Elwyn i gysylltu gyda Bro Cast i wneud ymholiadau pellach am eu bwriad i gynhyrchu ffilm o’r sefyllfa.

2068 (2) Mynwent Pen Cefn – Cytunwyd y bydd yn rhaid aros i Guto Tomos wella er mwyn cael mesur dyfnder y tir.

2085 (3) Llys Ednowain – Cadarnhawyd bod siec am £4,672.05 wedi ei dderbyn oddiwrth Traws-Newid ynghyd a llythyr yn ymddiheuro am y diffyg ymateb.  Mae Traws-Newid yn bwriadu trefnu cyfarfod yn y dyfodol agos i drafod y materion ariannol a bydd angen cynrychiolwyr o Traws-Newid, y Cyngor Cymuned a Cader View Lodge i fynychu.  Cytunwyd y byddai y Cadeirydd a’r Swyddog Ariannol yn mynychu ar ran y Cyngor Cymuned.

[bookmark: docs-internal-guid-c90ce644-7fff-971e-88]2092 (4) – Parcio ger yr Ysgol – Gan nad oedd y Cynghorydd Elfed Roberts yn bresennol cytunwyd aros am ei adroddiad.

2092 (6) Llysiau’r Dial (Japanese Knotweed) – Cytunwyd cysylltu gyda’r Dref Werdd i’w hatgoffa. 

2099 (6) Marciau Gwyn – Gan nad oedd y Cynghorydd Elfed Roberts yn bresennol cytunwyd aros am ei adroddiad.

2107 (2) Dalgylch Ysgolion – Cytunwyd aros am adroddiad gan y Cynghorydd Annest Smith. 

2120 (3) Dwr yn llifo ar draws ffordd Penstryd a Pant Glas – Adroddwyd nad oes ymateb wedi ei dderbyn oddiwrth  Adrian Williams Cyngor Gwynedd.  Cytunwyd anfon ebost pellach yn nodi siom am y diffyg ymateb.

2126 (3) Biniau Halen – Gan nad oedd y Cynghorydd Elfed Roberts yn bresennol cytunwyd aros am ei adroddiad.

2150 (1) Stryd Gefn Bro Prysor (rhwng 1 a 6) – Derbyniwyd ateb gan Adra yn cadarnhau bod y Cyfarwyddwr Cynorthwyol Cynnal a Chadw a’r Adran Gyfreithiol yn edrych i mewn i opsiynau sydd ar gael i ddatrys y broblem.

2161 (2) – Cae o dan Bryn y Gofeb a’r wal derfyn – Cytunodd y Cynghorydd Dewi Williams i gael golwg ar y safle.

2161 (8) – Llwybr o Stesion i Blaen Cwm – Adroddodd y Cynghorydd Elfed Wyn ap Elwyn nad oes unrhyw ymateb wedi ei dderbyn oddiwrth Peter Rutherford felly bydd yn cysylltu a rhywun arall o fewn yr adran. 

2161 (9) – Pergola Gardd Salem/Sgwar y Pentref – Nid oes ymateb wedi ei dderbyn oddiwrth Beatrice Beale felly cytunwyd cysylltu gyda Mr Phil Andrews.  Cytunodd y Cynghorydd Enid Roberts edrych i mewn i’r math o ‘planters’ sydd ar gael.

2171 (1) Swydd y Clerc – Adroddwyd y bydd yr hysbyseb yn ymddangos yn y Llafar Bro yn rhifyn Ionawr.  Cytunodd y Cyngorydd Elfed Wyn ap Elwyn roi hysyseb ar dudalen Facebook y Cyngor a Digwyddiadau Traws.

2176 (1) - Mynwent Pencefn – Adroddwyd y bydd y 2 hysbysfwrdd newydd yn cael eu gosod pan fydd y tywydd yn caniatau.

2177(4) – Parc Bryn Glas – Cadarnhawyd y bydd y gwaith o glirio y mwsog a’r chwyn yn cael ei wneud erbyn diwedd Ionawr ar gost o £150.  Cytunwyd bod angen torri y gangen sydd yn gwyro drosodd o dir Bryn Hyfryd Stores.

2182(1) – Lloches Bws Maes Gwyndy – Derbyniwyd ebost gan Cyngor Gwynedd yn cadarnhau eu bod am drefnu bod panel ychwanegol yn cael ei osod ar y lloches a byddent yn monitro y sefyllfa.  Cytunwyd cysylltu ymhellach gyda Cyngor Gwynedd yn nodi pryder bod y dwr sydd yn crynhoi ar y llawr yn debygol o rewi yn ystod y Gaeaf a creu perygl i’r sawl sydd yn ei ddefnyddio.

2184(1) - Fandaliaeth Cofeb Hedd Wyn – Adroddodd y Cadeirydd ei fod wedi cysylltu eto gyda’r Heddlu a bod heddwas arall yn delio gyda’r mater erbyn hyn.  Cytunwyd aros am adroddiad pellach gan yr Heddlu.

2184(3) – Mae Eirian Humphreys wedi adrodd bod y cofnodion a’r dogfennau eraill wedi ei cludo i Llys Ednowain.  Cytunwyd gofyn i’r Cynghorydd Helen Wyn Jones gadarnhau bod hyn yn gywir.

2184(4) – Rhiwgoch – Derbyniwyd ebost gan Swyddog Cynllunio (Cydymffurfiaeth) Awdurod Parc Cenedlaethol Eryri yn adrodd nad oes hyn yn hyn unhryw achlysur am gais cydymffurfiaeth wedi ei ddarganfod ond mae’r adran yn monitro’r sefyllfa.  Cytunwyd y dylid cysylltu ymhellach gyda Swyddfa’r Parc gan anfon copi i CADW, Liz Saville Roberts a Mabon ap Gwynfor yn nodi siom a pryder y Cyngor gan nad oes neb i weld yn cymryd cyfrifoldeb am adeilad sydd yn bwysig iawn yn hanes Trawsfynydd a Bronaber.  Hefyd mae pryder bod cerrig o’r adeilad yn cael eu cludo o’r safle.

2184(6) – Gordyfiant ar y llwybr o amgylch y Llyn/ map o’r Llwybr – Adroddodd y Cynghorydd Enid Roberts ei bod yn aros i Dewi Roberts o Awdurdod Parc Cenedlaethol gysylltu yn ol.  Cytunwyd gofyn i Cyngor Gwynedd os oes bwriad i dorri y gordyfiant ar y rhan llwybr o Caffi Prysor i Goppa.

2185(1) – Datblygu Tai Cymunedol – Adroddwyd bod cyfarfod wedi ei gynnal a bydd Arfon Hughes yn dechrau ar y gwaith ymchwil yn fuan.

2185(2) – Cynllun Mentro – Adroddwyd bod cyfarfod wedi ei gynnal a cytunodd y Cynghorydd Elfed Wyn ap Elwyn gysylltu i holi os oes datblygiadau pellach. 

2192(1) – Gordyfiant gwrych rhiw Pencefn – Adroddwyd nad oedd ateb wedi ei dderbyn oddiwrth Adran Briffyrdd Cyngor Gwynedd.  Cytunwyd cysylltu eto gyda Cyngor Gwynedd i’w hysbysu bod y pigau eithin yn blocio’r draeniau.

2198(5) – Cytunodd y Cadeirydd i gysylltu gyda’r Cynghorydd Bryn Jones.

2205(2) – Clerc dros dro – Adroddwyd y bydd ymholiadau ynglyn a gwneud rhodd i’r Clerc dros dro yn cael ei wneud yn ystod y mis.


2209 – GOHEBIAETH

(1) 	Cyngor Gwynedd – Etholiadau Cyngor Cymuned 2022 a newid ffiniau Etholiadol Lleol Gwynedd.
(2)  	Un Llais Cymru – Cydnabyddiaeth ariannol i Gynghorwyr ac ymgysylltu gyda dinasyddion yng Nghymru.
(3)  	Un Llais Cymru – Ymgynghoriad Deddf Llywodraeth Leol ac Etholiadau (Cymru) 2021 – Canllawiau Statudol       Drafft ar gyfer Cynghorau Cymuned a Thref – dyddiad cau 17.3.22.
(4)  	Un Llais Cymru – Cyllideb draft 2002-23 Llywodraeth Cymru.
(5)	Un Llais Cymru ar ran Llywodraeth Cymru – Cymwysterau Clercod ar gyfer Rheoliadau Cynghorau Cymuned  Cymwys (Pwer Cymhwysedd Cyffredinol – Cymwysterau Clercod Cymru 2021). Cytunwyd gofyn i Un Llais Cymru am fwy o fanylion os oes rhai ar gael gan nodi bod mwy a mwy o gyfrifoldebau yn cael eu rhoi ar Gynghorau Cymuned ond nid oes cefnogaeth.


2210 – ADRODDIAD ARIANNOL

(1)	Cadarnhawyd a derbyniwyd yr adroddiad ariannol a gyflwynwyd gan y Swyddog Ariannol.  

(2)	Cadarnhawyd a derbyniwyd yr adroddiad ar gyfer trafod y praesept a gyflwynwyd gan y Swyddog Ariannol a cytunwyd y dylid cadw y praesept ar gyfer 2022/23 yn £20,000.


2211 - MATERION I’W TRAFOD AR Y PRYD

(1)	Adroddwyd bod y toiledau cyhoeddus ar gau a cytunwyd anfon ebost i Cyngor Gwynedd i wneud ymholiadau.

(2)	Adroddwyd bod yr Ysgol Feithrin yn methu cyflogi arweinydd a bod posibilrwydd y bydd yn gorfod cau.  Cytunwyd bod hyn yn bryder.

(3)	Cytunwyd anfon llythyr o ddiolch i Mr a Mrs J Snarr am dorri y gwair ar y llain tir rhwng y Cross Foxes a Mur Madog ac i Ms Nesta Hughes am wirfoddoli yn Ngardd Salem.


Nid oedd materion ar gyfer y cyfarfod nesaf.


2212 – ADRODDIADAU O’R CYFARFODYDD YN YSTOD Y MIS

[bookmark: _GoBack](1)	Un Llais Cymru – Y Cadeirydd wedi mynychu cyfarfod ar y 8 Rhagfyr 2021.  Dafydd Gibbard Prif Weithredwr Cyngor Gwynedd oedd y siaradwr gwâdd ar y noson ac yr oedd y Cadeirydd wedi codi y pwynt o’r diffyg ymateb gan Cyngor Gwynedd.  Yr oedd Dafydd Gibbard wedi cadarnhau ei fod yn ymwybodol o’r broblem a bod tîm pwrpasol yn delio gyda’r mater a mae yn disgwyl adroddiad ganddynt erbyn diwedd mis Ionawr.

(2)	Cynllunio - cais cynllunio codi adeilad da byw yn Tyddyn Mawr Bronaber - y cais wedi ei gefnogi.



CYFARFOD NESAF – 2 CHWEFROR 2022



